
ମୟୂରଭଞ୍ଜ । ଏ ରାଜ୍ୟର
ରାଜଚିହ୍ନ 'ମୟୂର' । ଏଠାରେ
ମୟୂର ବଧ ନିଷେଧ । ଏହି
ରାଜ୍ୟର କ୍ଷେତ୍ରଫଳ ୪୨୪୩
ବର୍ଗ ମାଇଲ । ଗ୍ରାମ ସଂଖ୍ୟା
୩୭୧୫ । ସହର ଗୋଟିଏ ।
ରାଜଧାନୀ ବାରିପଦା ।
ଓଡ଼ିଶାର ବିକାଶପାଇଁ ଏ
ରାଜ୍ୟର ଶାସକ
ମହାରାଜମାନେ ବିଭିନ୍ନ
ସମୟରେ ବହୁ ସାହାଯ୍ୟ
କରିଯାଇଛନ୍ତି । ବିଶେଷକରି
ଓଡ଼ିଶାର ଶିକ୍ଷା, ସାହିତ୍ୟ ଓ
ସଂସ୍କୃତିର ବିକାଶ ପାଇଁ ଏ
ରାଜ୍ୟର ଅବଦାନ ଅବିସ୍ମରଣୀୟ ।



ଏହି ରାଜ୍ୟର
ଶାସକରାଜ କୃଷ୍ଣଚନ୍ଦ୍ର ଭଞ୍ଜଦେଓ କଟକ
କଲେଜିଏଟ୍ ସ୍କୁଲକୁ
୨୬,୨୦୦ ଟଙ୍କା ଦାନ କରି
ବ୍ରିଟିଶ ସରକାରଙ୍କଠାରୁ ମହାରାଜା ଉପାଧି ପ୍ରାପ୍ତ ହୋଇଥିଲେ । ତାଙ୍କର ପୁତ୍ର ଶ୍ରୀରାମଚନ୍ଦ୍ର
ଭଞ୍ଜଦେଓ ୧୯୦୩ରେ ଉତ୍କଳ ସମ୍ମିଳନୀ ପ୍ରଥମ ଅଧିବେଶନର ସଭାପତି ହୋଇଥିଲେ । ସେ
ଶିକାରକୁ ଯାଇ ଆକସ୍ମିକ ଗୁଳି ଚୋଟରେ ପ୍ରାଣ ହରାଇଥିଲେ । ତାଙ୍କ ଅନ୍ତେ ତାଙ୍କ ପୁତ୍ର ପୂର୍ଣ୍ଣଚନ୍ଦ୍ର
ଭଞ୍ଜଦେଓ ରାଜା ହେଲେ । ସେ ଥିଲେ ପ୍ରବଳ ପରାକ୍ରମୀ । କଟକ ରେଭେନ୍ସା କଲେଜରେ ବିଜୁଳ 
ଆଲୋକର ସୁବନ୍ଦୋବସ୍ତପାଇଁ ସେ ଏକଲକ୍ଷ ଟଙ୍କା ଦାନ କରିିଥିଲେ । ଗୋପାଳଚନ୍ଦ୍ର ପ୍ରହରାଜଙ୍କ
ଭାଷାକୋଷ ତାଙ୍କରି ଦାନ ଅର୍ଥରେ ପ୍ରକାଶିତ । ଫଳରେ ତାହା 'ପୂର୍ଣ୍ଣଚନ୍ଦ୍ର ଓଡ଼ିଆ ଭାଷାକୋଷ'
ନାମରେ ନାମିତ । ମହାରାଜା ପୂର୍ଣ୍ଣଚନ୍ଦ୍ର ଭଞ୍ଜଦେଓଙ୍କ ପିତା ମହାରାଜା ଶ୍ରୀରାମଚନ୍ଦ୍ର ଭଞ୍ଜଦେଓ
ଓଡ଼ିଆଜାତି ତଥା ଓଡ଼ିଶାର ଉନ୍ନତିପାଇଁ ଖୁବ୍ ଯତ୍ନବାନ ଥିଲେ । ରେଭେନ୍ସା କଲେଜର
ଉନ୍ନତିପାଇଁ ସେ ବହୁ ଅର୍ଥ ଦାନ କରିିଥିଲେ । ଓଡ଼ିଶାର ଡାକ୍ତରୀ ବିଦ୍ୟାଳୟଟି ତାଙ୍କର ଅକୁଣ୍ଠ
ସାହାଯ୍ୟ ଓ ପ୍ରେରଣାରେ ପ୍ରତିଷ୍ଠା ହୋଇଥିଲା । 'ଉତ୍କଳ ସାହିତ୍ୟ ସମାଜ' ଗଠନରେ ମହାରାଜାଙ୍କ

